ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
Ո Ր Ո Շ ՈՒ Մ
«___»   «__________________»  2011  թվականի   N      - Ն
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈԿՏԵՄԲԵՐԻ 4-Ի N 1161-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ
«Բազմաբնակարան շենքի կառավարման մասին» Հայաստանի Հանրապետության օրենքի 10-րդ հոդվածի 2-րդ մասին համապատասխան  Հայաստանի Հանրապետության կառավարությունը ո ր ո շ ու մ  է. 


1. Հայաստանի Հանրապետության կառավարության 2007 թվականի հոկտեմբերի 4-ի «Բազմաբնակարան շենքի ընդհանուր բաժնային սեփականության պահպանման պարտադիր նորմերը սահմանելու մասին» N 1161-Ն որոշման մեջ կատարել հետևյալ փոփոխությունները և լրացումները`

1) որոշման 1-ին կետի 3-րդ ենթակետում «տեսողական» բառը փոխարինել «դիտողական» բառով.

2) որոշման N 1 հավելվածի 2-րդ կետը լրացնել նոր «4.1» ենթակետով հետևյալ բովանդակությամբ` 

«4.1) նոր կառուցվող բազմաբնակարան շենքերի փոստային բաժանորդային պահարանների սպասարկում».

3) որոշման N 2 հավելվածի`

ա. 8-րդ կետը շարադրել հետևյալ նոր բովանդակությամբ`

«8. ԲԱԶՄԱԲՆԱԿԱՐԱՆ ՇԵՆՔԻ ՄԻԱՍՆԱԿԱՆ ԱՄԲՈՂՋԱԿԱՆ ՍՊԱՍԱՐԿՄԱՆ ՀԱՄԱՐ ՆԱԽԱՏԵՍՎԱԾ ՄՈՒՏՔԵՐԸ, ԱՍՏԻՃԱՆԱՎԱՆԴԱԿՆԵՐԸ, ԱՍՏԻՃԱՆՆԵՐԸ ԵՎ ՓՈՍՏԱՅԻՆ ԲԱԺԱՆՈՐԴԱՅԻՆ ՊԱՀԱՐԱՆՆԵՐԸ:
1) Աստիճանների բազրիքները պետք է լինեն հուսալի ամրացված և շահագործման տեսանկյունից անվտանգ:

2) Մուտքերը պետք է ունենան դռներ և ապահովված լինեն արհեստական լուսավորվածությամբ:

3) Տեղակայված էլեկտրավահանակները պետք է հուսալի փակված լինեն դռնակով, իսկ էլեկտրական հաղորդալարերն անցնեն փակ վիճակով:

4) Աստիճանավանդակների բնական լուսավորությունն ապահովող պատուհանները պետք է ապակեպատված լինեն:

5) Նոր կառուցվող բազմաբնակարան շենքերում տեղակայված փոստային բաժանորդային պահարանները չպետք է խոչընդոտեն փոստային կապի ծառայությունների մատուցմանը, պետք է լինեն սարքին վիճակում և պետք է համապատասխանեն հետևյալ չափանիշներին`

ա) պահարանի բարձրությունը, երկարությունը, լայնությունը և բացվածքը պետք է ապահովեն C4 (229 մմ x 324 մմ) չափսի ծրարի առանց վնասելու և ծալելու տեղադրումը ու պետք է լինեն ոչ պակաս քան` բարձրությունը 330 մմ, երկարությունը 250 մմ, լայնությունը 40 մմ, բացվածքի երկարությունը 230 մմ և լայնությունը 30 մմ,
բ) պահարանը պետք է տեղադրված լինի այնպես, որ բացվածքի բարձրությունը գետնից լինի ոչ պակաս 0,7 մ և ոչ ավել 1,7 մ,

     բ. 13-րդ կետի 1-ին ենթակետի «դ» պարբերությունում «8-րդ կետի 3-րդ ենթակետի,» բառերը փոխարինել «8-րդ կետի 3-րդ և 5-րդ ենթակետերի,» բառերով:

2. Սույն որոշումն ուժի մեջ է մտնում պաշտոնական հրապարակմանը հաջորդող      օրվանից: 
                     ՀՀ քաղաքաշինության նախարար                  Վարդան Վարդանյան
ՏԵՂԵԿԱՆՔ – ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈԿՏԵՄԲԵՐԻ 4-Ի N 1161-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1.
	Անհրաժեշտությունը

	
	«Հայաստանի Հանրապետության կառավարության 2007 թվականի հոկտեմբերի 4-ի              N 1161-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը մշակվել է Հայաստանի Հանրապետության վարչապետի 2011 թվականի ապրիլի 27-ի «Բազմաբնակարան շենքի կառավարման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի կիրարկումն ապահովող միջոցառումների մասին» N 355-Ա որոշման համաձայն:

	2.
	Ընթացիկ իրավիճակը և խնդիրները

	
	Գոյություն ունեցող բազմաբնակարան շենքերում նախկինում տեղադրված փոստային բաժանորդային պահարանները գտնվում են անմխիթար և հետագա շահագործման համար ոչ պիտանի վիճակում, որն էլ խոչընդոտ է հանդիսանում փոստային պատշաճ ծառայությունների մատուցմանը: 

ՀՀ կառավարության 2002 թվականի օգոստոսի 29-ի «ճարտարապետահատակագծային առաջադրանք տալու կարգը հաստատելու մասին» N 1473-Ն որոշմամբ սահմանվել է, որ նոր կառուցվող բազմաբնակարան բնակելի շենքերի առաջադրանքը պարտադիր պահանջ է ներառում նաև փոստային բաժանորդային պահարանների տեղադրման վերաբերյալ` «Փոստային կապի մասին» Հայաստանի Հանրապետության օրենքին համապատասխան:

	3.
	Կարգավորման նպատակը և բնույթը

	
	Որոշման ընդունման նպատակն է կարգավորել  նոր կառուցվող բազմաբնակարան շենքերում փոստային բաժանորդային պահարանների սպասարկման խնդիրները:

	4.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է Հայաստանի Հանրապետության քաղաքաշինության նախարարության կողմից` ՀՀ տրանսպորտի և կապի նախարարության հետ համատեղ:

	5.
	Ակնկալվող արդյունքը

	 
	Որոշման ընդունմամբ ակնկալվում է ապահովել բազմաբնակարան շենքերում փոստային կապի պատշաճ ծառայությունների մատուցումը:   


                      ՀՀ քաղաքաշինության նախարար                  Վարդան Վարդանյան
ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈԿՏԵՄԲԵՐԻ 4-Ի N 1161-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԻԾՆ ԸՆԴՈՒՆԵԼՈՒ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Հայաստանի Հանրապետության կառավարության 2007 թվականի հոկտեմբերի 4-ի N 1161-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծն ընդունելու դեպքում պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների ավելացումներ կամ նվազեցումներ չեն առաջանում:
                    ՀՀ քաղաքաշինության նախարար                  Վարդան Վարդանյան 
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈԿՏԵՄԲԵՐԻ 4-Ի N 1161-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ ՏԵՂԵԿԱՆՔ
	1.
	Այլ իրավական ակտերում փոփոխությունների և/կամ լրացումների անհրաժեշտությունը

	
	«Հայաստանի Հանրապետության կառավարության 2007 թվականի հոկտեմբերի 4-ի N 1161-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծն ընդունելու կապակցությամբ այլ իրավական ակտերի ընդունման անհրաժեշտություն չի առաջանում:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	Որոշման նախագծով կարգավորմանն առաջարկվող հարցերի մասով միջազգային պայմանագրերով պարտավորություններ չեն ստանձնվել:


                     ՀՀ քաղաքաշինության նախարար                  Վարդան Վարդանյան
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈԿՏԵՄԲԵՐԻ 4-Ի N 1161-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  ՈՐՈՇՄԱՆ ՆԱԽԱԳԾԻ ՄՇԱԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ
1. Հասարակությանը նախագծի վերաբերյալ իրազեկումը

«Հայաստանի Հանրապետության կառավարության 2007 թվականի հոկտեմբերի 4-ի N 1161-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագիծը տեղադրվել է www.mud.am կայք-էջում:
ՀՀ քաղաքաշինության նախարար                  Վարդան Վարդանյան
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2007 ԹՎԱԿԱՆԻ ՀՈԿՏԵՄԲԵՐԻ 4-Ի N 1161-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ, ԴՐԱՆՑ ԸՆԴՈՒՆՄԱՆ ԿԱՄ ՉԸՆԴՈՒՆՄԱՆ ՎԵՐԱԲԵՐՅԱԼ
	
	Առարկության, առաջարկության հեղինակը¸

գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	
	1
	2
	3
	4

	1
	ՀՀ արդարադատության նախարարություն
04.11.2011թ. N 01/7011-11
	Որոշման նախագծի նախաբանում անհրաժեշտ է հղում կատարել ոչ թե «Իրավական ակտերի մասին» Հայաստանի Հանրապետության օրենքի 70-րդ հոդվածի 5-րդ մասին, որը սոսկ ընթացակարգային հարցեր է կանոնակարգում, այլ նույն հոդվածի 1-ին մասին, քանի որ նախագիծը նպատակ է հետապնդում փոփոխելու ՀՀ կառավարության հիշյալ որոշմամբ կարգավորված իրավահարաբերությունների առանձնահատկությունները:
	Ընդունվել է:
	Որոշման նախագծի նախաբանում կատարվել է համապատասխան փոփոխությունը:

	2
	ՀՀ տրանսպորտի և կապի նախարարություն
11.10.2011թ. N 01/8359-11
	Որոշման նախագծում առաջարկում եմ սահմանել փոստային բաժանորդային պահարանների չափսերին և պատրաստման այլ պայմաններին վերաբերող պարտադիր պահանջներ, որոնք համապատասխանում են եվրոպական ստանդարտներին (The European standard for letter boxes – EN 13724:2002):

Հաշվի առնելով վերը նշվածը առաջարկում եմ որոշման   1-ին կետի 3-րդ ենթակետի «ա.» պարբերությամբ 8-րդ կետում կատարվող փոփոխության 5-րդ ենթակետը շարադրել հետևյալ խմբագրությամբ.

«5) Տեղակայված փոստային բաժանորդային պահարանները չպետք է խոչընդոտեն 
փոստային կապի ծառայությունների մատուցմանը, պետք է լինեն սարքին վիճակում և պետք է համապատասխանեն հետևյալ  չափանիշներին`

ա. փոստային բաժանորդային պահարանում C4 (229մմ x 324մմ) չափսի ծրարը պետք 
է տեղադրվի առանց ծալվելու կամ վնասվելու,

բ. պահարանի հաստությունը պետք է լինի 40 միլիմետրից ոչ պակաս, բարձրությունը (երկարությունը)` C 4 ծրարի երկարությունից ոչ պակաս (325մմ-ից ավելի), իսկ լայնությունը` պահարանի բացվածքի երկարությունից ավել,

գ. պահարանի բացվածքի երկարությունը պետք է ավել լինի C4 ծրարի լայնությունից, այն է` նշված բացվածքի երկարությունը պետք է լինի 230-280մմ (>C4 ծրարի լայնությունից),

դ. պահարանի բացվածքի լայնությունը պետք է լինի 30-35մմ,

ե. պահարանը պետք է տեղադրված լինի այնպես, որ գետնից բացվածքի բարձրությունը չլինի պակաս 0.7 մետրից և չլինի ավել 1.7 մետրից,

զ. պահարանը պետք է ապահովի առաքանիները անձրևներից, գողությունից, վանդալիզմից, պատրաստված լինի կոռոզիային չենթարկվող նյութերից»:
	Ընդունվել է:
	Որոշման նախագծի 1-ին կետի 3-րդ ենթակետի «ա.» պարբերությամբ 8-րդ կետում կատարվող փոփոխության 5-րդ ենթակետը շարադրվել է նոր խմբագրությամբ:

	3
	ՀՀ տարածքային կառավարման նախարարություն

06.10.2011թ. N 01/16/6397-11
	Առարկություններ և առաջարկություններ չկան:
	
	

	4
	ՀՀ ֆինանսների նախարարություն

03.10.2011թ.N 1/4.5-4/85344-11
	Առարկություններ և առաջարկություններ չկան:
	
	

	5
	ՀՀ էկոնոմիկայի նախարարություն

28.09.2011թ. N 01/13.3/5326-11
	Առարկություններ և առաջարկություններ չկան:
	
	


ՀՀ քաղաքաշինության նախարար                 Վարդան Վարդանյան












